
     స్మేరముఖారవిందమునఁ జేర్చుకొనుం బులకాంకితాంగియై.147

చ. విరహజవేదనాభరము వెన్ముఁగ డెందముమీఁదఁ గన్నునీ

     రురువుగ ను౦డె ముద్దియ మహోగ్రమనోభవవహ్ని యంగముల్

     దరికొని కాల్ప నందు సకలంబును నార్పఁగ లావులేమి జీ

     వరమణుఁ డర్థినుండెడు నివాసము సేరి యొనర్చె కైవడిన్.

వ. మఱియును.

శా. వాడెన్ మోము రసాలబాలలతికావాసంతికల్ సూడఁగా

     నోడెం గన్నులు వెచ్చఁగాఁ దొడఁగె నిట్టూర్పు ల్తనూవల్లికం

     గూడెం దాపము వీడుకోలువడసెం గోష్ఠీవిహారంబు నూ

     టాడెం దాలిమి మేను డస్సెఁ గడు నయ్యంభోజపత్రాక్షికిన్.

వ. అట్లుండ నెట్టికేలకు దినంబు గడచి రాత్రి కొంత సనుటయు.

ఉ. చుక్కలరాణివాసములు చుట్టును గొల్వఁ గొలంకు లెల్లఁ బే

     రెక్కినజోదు పూవిలుతునిష్టుఁడు వెన్నెలపుల్గు లాశ్రితుల్

     చక్కవదోయి తామరలు శత్రులు గా విహరించు రాజు మి

     న్నెక్కె మనోజుతాపభర మెక్కె వియోగుల కెల్ల నత్తఱిన్.

సీ. అంజనగిరి తనయద్రిఁ బోలుడు నీలకంఠుండు తోరణకట్టఁ బనుప

     ననిమిషనది వెల్లి యని యగస్త్యాదులు బయల నెచ్చటనైనఁ బారి కృంక

     వనజజగుహులు వాహనములు దడబడ్డ నలిగి వాదడచి సత్యముల కఱుఁగ

     విచికిలప్రసవంబు వెదకెడు తేఁటి తమాలపు విరులందు మసలుచుండఁ

గీ. బ్రీతి బిసనాళములు గొని పీల్చ గలిగి, తగినదోయిళ్ళలో నుంచి త్రావఁజాలి

     ముట్టికుండలు నిండంగ ముంచం గలిగి, నిఖిలదిక్కుల బండువెన్నెలలు వెలిఁగె.
153

వ. అట్టియెడ మూర్ఛితయైన లాటరాజపుత్రిని సేదఁ దీర్చి నాచేయువివిధోపచారంబు

     ల మదనానలం బగ్గలించి.
154

క. సుందరి కిడ్డ కుచాంతర, చంచన, మొప్పారె దాపసంతాపితమై

     కందర్పవహ్ని నెరిసిన డెందంబున నీరుకైవడికిఁ బట్టగుచున్.
155

వ. అప్పు డేను తల్లడిల్లుచు నొక్కచెంగలువదండ పయికెత్తి.
156

సీ. పద్మాస్య యనియెడి పగమాని చంద్ర యుత్పలనేత్ర యని కృప పట్టికొలిపి

     కచభరంబున నీలకంఠాభ యని చూడ కంగజ రతిబోటి యని యెఱింగి

     రామాభిధాన యీకోమలి యనక పికాధిప కలకంఠ యగుట సూచి

		 ఈ పేజీలో చివరి మార్పు 14 అక్టోబరు 2021న 12:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

